
Районна  администрациялизиб 

Гьалабван Дахадаевла районна 
администрацияла актанала заллизиб 
гьар жумягIлизиб дурабуркIни 
гIядатли бетаурси аппаратла сове-
щание дураберкIиб районна бекIла 
заманалис къуллукъуни дузахъан 
Артур ХIямзатовли бекIдеш дирни-
ла удиб. 

Балбуцличи цалабикибти 
лехIбизур администрацияла ЕДДС-
ла хабарагарти анцIбукьуни кадирк-
нила, гражданская оборонала от-
делли арбякьунси дуслизир дарибти 
ва иш дуслизир дарес пикридарибти 
баркьудлумачила отчетличи. 

Совещаниела бузери-
лизир бутIакьяндеш 
дариб админисрация-
ла бекIла замести-
тельтани, управлени-
елара муниципали-
тетлара отделтала 
руководительтани ва 
халкьлизи мягIни-
хIял далахъути ор-
гантала вакилтани. 
ГО ЧС-ла ва ЕДДС-

ла начальник Рабазан Ибрагьимо-
вли буриб бекIлибиубсигъуна 
пикри бяхIчииути адамтала 
цацадехI кьукьни хIядурбирнила ва 
багьудлумачил бегIбирахънила 
план гIямрулизиб дурабуркIниличи 
саби или. 

«ГО ЧС-ла специалистунани план 
хIясибли декIар-декIарти белчIуди-
ла заведениебазир, бахъал адамти 
цалабиркути мераначир ученияби 
ва учебные тренировкаби дура-
деркIиб. Халаси пикри бяхIчииуси 
саби объектуни цIадиркнилизирад-
ли мяхIкамдирниличи. Муниципа-

литетлизиб  «Защита населения и 
территорий от чрезвычайных ситуа-
ций, обеспечение пожарной без-
опасности в районе на 2020-
2024годы» ибси муниципальная 
программа цалабяхъили саби. Ил-
кьяйдали районнизир, районна мер-
мусала дазурбачир, лерилра шима-
зир саби гIяхIъулатала дружинаби 
акIахъубли сари, адамтачил 
иргъахънила хIянчи дурабуркIули 
саби», - буриб Ибрагьимовли. 

ГIур докладчикли совещаниела 
бутIакьянчибас баянти гьаладихьиб 
заблис гIергъи кадиркути балагь-
кьадарла манзиллизир диахъубти 
зарулти агардирули, муниципали-
тетлизиб бируси хIянчиличила. 
Илала гъай хIясибли, РСЧС-ла рай-
онна звеноли шимала адамтани ил-
дигъунти тIабигIятла балагь-
кьадарлизибадли мяхIкамдеш ба-
рахъес багьандан иргъахънила хIян-
чи дурабуркIули, белгиси хIянчи 
дурабуркIули саби. ИмцIаливан ши-
мазирти машинтала гьундури дукь-
дулъахъули сари чяхI-забли. 

ДуцIрумла манзиллизиб туристу-
ни балагь-кьадарлизибадли 
мяхIкамбирнила мурадличил 
дархдасунти бетуцуначила ба-
лахъули, Ибрагьимовли буриб ши-
мазир ОМВД-ла уполномочен-
ныйтани акIахъубли сари халкьлис 
кумек гIеббиахънила бузерилизи 
ихъути кьукьни или. Участковыйта-
нира туристунала гIямру мяхIкам-
дирнила мурадличил белгиси хIян-
чи дурабуркIули саби. 

Балбуц ахирличи биркухIели рай-
онна бекIла заманалис къуллукъуни 
дузахъанни балагь-кьадарла анцIбу-
кьуназибадли районна адамти 
мяхIкамбирахъес багьандан 
хъарбаркьуни дедиб. ЦIадиркнили-
зирад районна мер-муса, хаслира 
бахъал халкь цалабиркути мерани 
мяхIкамдирахъес багьандан бузери 
жигарчеббарес чебиркниличила 
сарри гъай. Ил шайчибси хIянчи 
ункъли бетерхахъес багьандан СМИ
-бала шайчибадра кумек хIяжатбир-
кур. 

М. ГIяхIмадова. 

Отчетличи  лехIбизур 

 Ишди бурхIназиб районна 
руководительли бекIдеш дирнила 
удиб дурабереIибси совещаниели-
чив «ХI.ХIямидовла уличилси 
ДЮСШ» МБУ ДО-ла руководитель 
ГIябдуллагь Керимов 2022 ибил 
дусла январьличибадли чуни бариб-
си хIянчила хIекьлизирти баянти 
гьаладихьили, докладличил гъай-
ухъун. 

Докладчикла гъяй хIясибли, иш-
бархIилис районна мер-мусаличиб 
794 дурхIя спортла-физкультурала 
баркьудлумази алавбуцили саби. 
ИмцIаливан спортла секциябази ба-
шули саби 8-личибадли 16 дусличи 
бикайчи гIямрула дурхIни. 

«ДЮСШ-ла бучIанти 7 бетуцли-
зиб спортла устадешличи бегIбиру-
ли саби. Илди сари: азадли мушул 
башни, бокс, волейбол, кункси атле-
тика, футбол, каратэ, грэпплинг. 
ДурхIни-ургаб бегIлара дигусили ва 
гьалабяхI арбякьунсили бетарули 
саби азадли мушул башнила жура. 
Спортшколализибти лебилра 

дурхIназибадли 216 воспитан-
ник азадли мушул башнила 
секциялизи алавбуцибти са-
би», - буриб ГIябдуллагь Ке-
римовли. 

Спортла школализиборгани-
зационна хIянчилизи алавбу-
цили саби 23 хIянчизар. 

Школала руководстволи 
мурталра совещаниеби дура-
дуркIули сари багьудила про-
граммаби цаладирхънила ва 
организационно-технический 
масъулти гьунчидиркахънила 
мурадличил. 

ДЮСШ-лизиб белчIудила-
тренировкабала хIянчи дура-
буркIули саби тренерти-
преподавательтани, старший 
тренертани. Илди школализиб 
33 леб. 

Школализирти лерилра жураби 
хIясибли гьар базлизир гьал-
магъдешла гьунибаъниби дура-
дуркIули, специалистунани барсур 
опыт гIебисули саби. 

Спортла-бахъла бутIакьяндешли-
чилти далдуцуни дурадуркIнила 
план хIясибли, 2022 ибил дусла цаи-
бил ва кIиибил кварталтазир 
ДЮСШ-ла коллективли районнизир 

абзани дурадеркIиб ва 
СКФО-ла, Россияла, 
Дагъистанна гьалабдеш 
багьанданти чемпионатуна-
чи бякьун. 
ГIур ГIябдуллагь Керимо-
вли цалабикибтас школала 
воспитанникунани отчетла 
манзиллизир диахъубти 
чедибдешуначила баянти 
гьаладихьиб. ДурхIнани 
декIар-декIарти журабазир 
ишди гIергъити сархи-
бдешуни диахъубтири: 
боксла – 23 мургьила ме-
даль, 9 цIуб арцла, 3 жарма-
ла; грэпплингла – 40 мургь-
ила, 19 цIуб арцла, 23 
жармала; каратэла – 5 мур-
гьила, 6 арцла, 13 жармала; 
азадли мушул башнила – 2 

мургьила, 5 арцла, 11 жармала; во-
лейболла – 3 мургьила, 3 арцла, 4 
жармала. 

А. ГIябдулкьадирова. 

Спорт  гьалабяхI  башахънила  мурадличил  



Даргантала лебси саби ишгъуна бурала: 
«Мякь сегъуна биалра, галгара илгъуна бируси 
саби». Гьанбиркули саби, ил бурибси Дахада-
евла районна Меусишала шилизибадти 
БяхIяммадовхъайчила саби или. 

Наб ишбархIи бурес дигулра нушала препода-
ватель БяхIяммадов Муса Расуловичличила. Ил 
акIубси сай 1961 ибил дусла майла шуличив. Ши-
лизиб 1979 ибил дуслизиб школа таманбарили, 
ил ДГУ-да филологияла факультетлизи керхур ва 
1984 ибил дуслизиб ил хIунтIена дипломличил 
хъараахъур. 1984-1989-ибти дусмазив Меусиша-
ла школализив учительли, 1989 ибил дуслизив 
Уркарахъив партияла райкомлизив инструктор-
ли, 1990-2005-ибти дусмазив ГI.ГI. Тахо-Годила 
уличилси педагогикала гIилму-ахтардила инсти-
тутлизив гIилмула хIянчизарли узиб. 2000 ибил 
дусличивад Муса ДГУ-ла филологияла факуль-
тетла Дагъистанна мезанала кафедрализив узули 
калун. 

2001-ибил дуслизиб филологияла гIилмуртала 
кандидатла, 2013 ибил дуслизиб филологияла 

гIилмуртала докторла диссертацияби хIядурда-
риб. ГIур профессор ветаур. БусягIят ДГУ-ла 
Дагъистанна мезанала кафедрала заведующий-
ли узули сай. Илини школабас дарган мезла ва 
литературала программаби, учебникуни ва 
декIар-декIарти методикала пособиеби, илкьяй-
дали гIилмула гIяхIцад хIянчурби дураиб. 2012 
ибил дуслизив М. БяхIяммадов Дагъистанна 
урибси учительла уличи лайикьикиб. 

1977 ибил дуслизиб республикала «Ленинна 
байрахъ» газетализиб илала цаибил белкI 
кабяхъибсири. ИшбархIира илала декIар-
декIарти белкIани даргала журналтазир ва газе-
табазир дурадулхъули сари. 

 Муса БяхIяммадовли халаси пай кабирхьули 
сай даргала фольклор бурчнилизи, руркънилизи 
ва дурайънилизи. Илини дураибси «Даргала хал-
кьла мухIлила пагьму» жузлизиб (2002) даргала 
фольклористикала тарихлизиб бегI гьалаб дарга-
ла халкьла мухIлила пагьмула лерилра жураба-
чила цахIнабси баян гили саби. 2014 ибил дусли-
зив Муса Дагъистанна писательтала Союзла дар-

гала секцияла бекIла къуллукъличи катур. Ил 
Россияла писательтала Союзла членра, илкьяй-
дали Дагъистанна писательтала Союзла Правле-
ниела членра сай. 

М.Р. БяхIяммадов гIилмула докладуначил чуй-
нара гъайухъун Россияла декIар-декIарти 
шагьуртазив, илкьяйдали Германиялизир, Фран-
циялизир, Украинализир, Грузиялизир детерхур-
ти дунъяла халкьани-ургарти гIилмула конферен-
циябачив. 

Муса Расуловичли гIямрула ралликьяна Маис-
атличил барх хIябал пергер дурхIя абикьур: 
БяхIяммадкьади, Мариям, Зайнаб. 

Адабдешли, бузериличи дигили, сагаси секIал 
багьес гьуцIикIнили Муса Расуловичлис кумекба-
риб илдигъунти ахъанайтачи ваахъес.  Ил гIяхIси 
преподавательцун ахIенну, пергер адамра сай, 
студентунас мурталра кумекбирес хIядурли ви-
рар. 

Даширая, лебтанилра Муса Расуловичлис гIур-
ра дахъал сархибдешуни дулгехIе! 

ГIяйшат ГIябдурашидова, 
ДГУ-ла Филологияла факультетла 4-ибил  

курсла студентка 

Бусурмантала чебяхIси баркьуди саби мур-
талра садакьа бирни ва адамтас гIяхIдешуни ди-
рес къайгъни дакIудирни. Хаслира давлачебтани 
халаси гIяхIдеш чебетиахъули саби мискинтас, 
яшавлизиб гIелакабулхъутас, ятимтас, къияйзи 
бикибтас. ХIера, гьалавван Россиялизивси ОАЭ-
ла вакил Мохаммад Ахмад Аль-Джаберла цIуръа 
ва бегIти агарли калунти дурхIначил гьубаънира 
бетерхур. Ил балбуцлизир илкьяйдали бутIакь-
яндеш дариб ДР-ла Правительствола Председа-
тельла заместитель М. Телякавовли, ДР-ла гIил-
мула ва багьудила шайчивси министр Я. Бу-
чаевли. 

Гьунибаъниличир РФ-лизивси ОАЭ-ла посоли 
республикала дурхIнас 50 ноутбук пешкешда-
риб. 

«ДурхIни, хаслира – цIуръа дурхIни, пача-
лихъла хIерудилиуб биэс гIягIнити саби. Россия-

ла Федерацияла ва Дагъистан Республикала Пра-
вительстволи илдала ихтиюрти далтахънила 
шайчир лерилра хIяжатти тяхIурти далдурцули 
сари. 

Нушаб чебиркур илдази гIямрула аги-хIял 
гIягIниси тяхIярли далахъес имканбикIахъес. 
Илкьяйда биахъес нушазибад лябкьуси-гъуна 
барес хIядурлира», - викIи М. Телякавов. 

Мохаммад Ахмад Аль-Джаберли пандемияла 
замана гьарахълабад бучIнила мягIничебдешли-
чила гьанбикахъиб. Илини белчIудилизир сархи-
бдешуни диахъубти ва бузериличи дигичебти 
дурхIнас сарри ноутбукуни пешкешдарибтира. 

«Кьабулдарая Эмиратла дурхIнала шайзирадли 
хIушаб дархьибти савгъатуни. ХIушанира балу-
ливан, Эмиратлизибван Россиялизибра 
Дагъистайзибра багьуди касни дебали мягIни-
чебсили кавлули саби. ХIушазивадли чилилра 
хъумартес хIейрар пандемияла замана гьар-
ахъдешличи бучIахънила бетуцличила. ГIяхIил 
дучIеная, бегIтачи лехIдилзеная, хIуша нушала 
челябкьла сарраяну. 

ГIяхIси качествола багьуди касни нушала ман-
зиллизиб лебгIеб мягIничебси саби. ДекIар-
бухъунти дурхIнас ГIярабла Цаладяхъибти Эми-
ратуназибадти чула гьалмагъунала савгъатуни 
сари ишбархIи илдани кайсутира. 

Ближный Востоклизир ва гIярабла дунъяличир 
ГIярабла Цаладяхъибти Эмиратуни Россияла 
Федерацияла бекIлидиубтигъунти партнерти 
сари. Эмиратуназиб Россияла ва илкьяйдали 
Дагъиста бахъал адамти хIербирули ва бузули 
саби. Нушала туристунас дебали дигахъу Росси-
яла Федерациялизи башес. Дила пикри хIясибли 

Дагъистанра туристунас дебали та-
машаласили бетарар», - буриб М.Аль

-Джаберли ва гIяхIти гIяхIялдеш дарнилис рес-
публикала руководстволис баркалла багьахъур. 

Министерствола пресс-службали балахъули-
ван, ятимтас кумек гIеббаахъни республикала 
социвальная политикала бекIлибиубсигъуна бе-
туц саби. 

Илала дурабадлира, мискинти хъалибаргунази-
бадти 240 дурхIялис портфелтира лугути сари. 

Мохаммад Ахмад Аль-Джаберла шайзирадли 
савгъатлис Дахадаевла районнизибадти дурхIна-
нира ноутбукуни касиб. Илди саби Иракьила 
шилизивадси Рабазанов Багдан Изамутдинович 
ва «ХIяжи» хъарахълизирадси Валиева Ажи Ва-
лиевна. 

Савгъатуни  дедиб 

ГIурра дахъал сархибдешуни дулгехIе! 

1932 ибил дуслизиб ДАССР-ла Халкьла комис-
сартала Советла хIукму хIясибли Дагъистанни-
зиб мединститут абхьибсири. Илаб руркъутири 
медицинала санигIятуначи Северный Кавказла 
лерилра республикабазиб бузес гIягIнити тухту-
рти. Ил абхьибти дусмазиб институтлизиб леб-
си  ца лечебный факультет сабри. Илала цаибил 
курслизи бурцути 150 студентцун сабри. Инсти-
тутла кафедрабала заведующийти медицинала 
гIилмуртала кандидатуни сабри. 

70 — 80-ибти дусмазиб институт дебали гьала-
бяхI арбякьун. Ил нушала улкала бурибси 
мединститутли бетаур. Абхьиб сагати факульте-
туни, илди мерладарес тIашдатур юртани, илда-
ла лугIилизиб – учебно-лабораторный корпусра. 
ДРКБ-ла отделениебира дахъдаиб, илдачил дарх 
– илди мерладарес юртанира. Институтлизир 
гьалар агарти цулбала ва биштIатала тухтурти 
руркъути факультетунира абхьиб. Институтла 

кафедрабала заведующийла къуллукъличиб 
чIянкIли гIилмула докторти ва профессорти 
сабри бузути. 

Наб гьандиркур итди дусми. ИтхIели 
Дагъистанна мединститут нушала улкализирти 
бегIлара гьаркьяти вузаназибад цали бирусири. 
Илабад дурабухъунти тухтурти улкала гьарил 
мерличи бузахъес бурхьутири. Илдани илаб чула 
хIялалси хIянчиличил халаси хIурмат сархусири. 

Новосибирскла областьлизиб гIярмиялизиб 
къуллукъбируси наб нушала дявила частьла тух-
турли узуси кIарахъан урши къаршиикибсири. 
Нушала мединститут таманаибси ил гIярмияли-
зиб къуллукъбарахъес вархьибсири. Нушала 
частьлизив дебали халаси хIурматла офицер сай-
ри ил. Старший лейтенант СултIанбеков частьла 
командирли цархIилтасра гIибратли урули вири. 
ИтхIели ил тяхIяр сабри лебилра улкализиб: чи-
набалра дебали гIяхIти тухтуртази халбирутири 

Дагъистанна мединститут белчIунти. 
Гьанна Дагъистанна мединститутлис универси-

тет бикIули саби. Илаб белчIуди касибти нушала 
улкала медицинала учреждениебазиб дебали ха-
лати хIянчурбачиб бузули саби. Леб илди дурала 
улкназибра. Ишав урес вирар Д.СягIидбеков – 
Римла университетла медицинала факультетла 
профессор. 

БусягIят Дагъистанна медицинала универси-
тетлизиб 5000-личибра имцIали студент бучIули 
саби, илдала лугIилизибад 100 дурала улкализи-
бад. Университетлизиб 703 преподаватель бузу-
ли леб. Илдала лугIилизибад 66 профессор, 179 
доцент, 116 медицинала гIилмула доктор, 418 
медицинала гIилмула кандидат саби. ДГМУ-ли 
27 азир адам тухтурла санигIятличи бегIбарили 
саби. 

ХIяжимурад Ражабов, 
Дибгашила ши 

ГIяхIти  тухтурти  абилкьуси 

1976 ибил дусла август базличив 
ну Москвала областьла Чемадурово 
бикIуси шилизив  студентунала 
строительный отрядлизив узулри. 
Нушани хIяйванти адилкьуси сов-
хозла фермализир сагати юртани 
тIашдалтутири. Илаб набчил барх 
бузути Куйбышевла у бихуси Мос-
ковский инженерно-строительный 
институтла (МИСИ) студенту-
ни сабри. Илдала лугIилизив 
ил институтла ПГС-ла факуль-
тетла хIябъибил курсла сту-
дент дила бегIлара 
виштIалгъуна узи СягIидра 
леври. Стройотрядла командир 
ил институтла преподаватель 
ва азадли мушулбирхIутала 
тренер гIясатин Эрик Андре-
евич Агаев сайри, гIур азадли 
мушулбирхIутала Россияла 
пачалихъла тренер ветаурси. 
Ил дила узи МяхIяммадла 
гъамси юлдашра сайри. 

Ит дус МяхIяммадли МИСИ 
таманиусири. Ну Москвализи 
узбачи шадив вякьунсиригу, 
амма Мя-хIяммадли, «хIела 
хъалибаргла бюджет камси 
биалра къулайбирарну» 
викIули, сунела юлдаш Эрик 
Андреевичли акIахъубси ва 
бекIдешдируси стройотрядли-
зи вархьира. 

Ишаб бурес чебиркур ца 
ишгъуна секIалра. Лерилра 
сунела гIямру колхозла хала 
букIуй узуси нушала дудешли, 
мажахIят, вииши СССР-
лизибра бурибси Московский 
строительный институтлизиб ца 
заманализиб кIел урши бучIахъес, 
рахли ит замана нушала улкализир 
студентунала строительный отряду-
ни хIедиалри. Гьар дус хIебла зама-
нализиб строительный отрядунази 
башули, дила узбани чус даари 
кьадарла арц дирутири: учительли 
узуси дилайчир дахъал арц дири 
студентуни узбала. Шилизи 
лябкьухIели, илдани нушаб сав-
гъатунира дархли иси. 

Нуша дузуси совхозлизир дуки 
хIедикути журала (стойловая поро-
да) кьули сарри адилкьути: илди, 
тIениличи дигьи, хIердирутири. 
Бурни хIясибли, диштIали лералли, 
диълис лугьутири дахъалгъунти 
илдала къачни. ХIера, ит бархIи ну-
шаб хъулри тIашдалтутала 
БархIилис (День строителя) бел-
гьахъес, совхозли къача гибсири. 
140 килограмм диъла бакIибсири 
байхъала дусцун биубси къачази-
бад. Эрик Андреевичли байрамлис 
хасбарибси сяхIбатличи совхозла 
хIякимтира тIалаббарибтири. 

Нуша Эрик Андреевичли дарибти 
чIишликунани дукес дехIдихьилри. 
ХIердикIулрагу: нушачивяхI ферма-
лизи лявкьуси жагьси адам. Ил ит 
дус МИСИ-лизи учIес керхес 
Москвализи вакIибси дила рузикь-
арла урши Хасбулат сайри. Агь, 
иличи нушала разидиубдеш!.. 

Августла ахирличив Москвализи-
вад шилизи чарухъес гьалав нуни, 
конкурс хIясибли ПГС-ла факуль-
тетлизи бучIес каберхуртала белкI-
личилси сияхI хIербарес гIягIниси-
ри. Или хIебарибси виасри, се 
викIес вирусири ну Хасбулатла ду-

деш Юждаглизивра урибси  адам 
Абакарла ГIялизи: илкIун уршила 
имтихIянтала хIясилличи вахъхIи 
хIерлири. 

Конкурс хIясибли МИСИ-ла ПГС-
ла факультетлизи бучIес каберхур-
тала сияхI белчIес  наб халал замана 
гIягIнихIебикиб: Абакаров Хасбу-
лат ГIялиевич бикIуси уличил сабри 

ил сияхI бехIбирхьуси! Москвали-
зивад чарулхъухIели ну вархьли 
Абакарла ГIяличи вякьунсири. Де-
бали разиварибсири ГIяли «ишдус 
МИСИ-лизи бучIес каберхуртала 
сияхI хIела уршила уличил сабри 
бехIбирхьуси» ибти дила дугьбани. 
ГIур чумра сунела юлдашлизи ду-
рибтири, бикIар, илини илди дила 
гъай! 

Дила виштIасигъуна узи Мя-
хIяммад Ражабов сайри бегI гьалав 
МИСИ-лизи учIес керхурси. Илис 
гIергъи – нушала бегIлара виштIаси 
узи СягIид  ГIяммаев, нушала рузи-
кьарла урши Хасбулат Абакаров. 
Ил институт нушала тухум Хасбу-
лат Хасбулатовли, гIур Кьялкнила 
шилизибадти илала узбикьурти Жа-
лил ва ГIябдулкьадир Акаевхъала-
ни, ил шилизивадси нушала тухум 
ГIяхI-мад Варачановли, Иракьила 
шилизивадси МяхIяммадзапир ХIя-
жиевли ва цархIилти унра шимала 
дурхIнани таманбарибси саби. 

Бурес чебиркур: чедиб гьанбу-
шибти, МИСИ белчIи строительла 
санигIят касибтазибад, Ражабов 
МяхIяммад Ражабович, ГIяммаев 
СягIид Ражабович, Абакаров Хасбу-
лат ГIялиевич ва ХIяжиев Мя-
хIяммадзапир Булкъадарович Да-
гъистанна урибси строительла че-
бяхIси уличил шабагъатлабарибти 
саби. Илдала юлдаш, бусягIятла 
замана Сулахъла каскадла дирек-
торла заместительли узуси Акаев 
Жалил Мирзаханович – Россияла 
урибси гидроэнергетик сай. 
ГIергъити дусмазив МяхIяммад Ра-
жабов Россияла пенсионный фонд-
ла Дахадаевла районнизибси  отде-

лениела начальникли узусири. Ил-
хIели ил «Россияла пенсионный 
фондлис 10 дус» бикIуси лишанни-
чилра шабагъатлаварибси сай. 

Лайикьсири нуни чула санигIятла 
байрамлис хасбарибси макьалали-
зиб чедиб гьанбушибти МИСИ 
белчIунти строительтачила, бекIли-
биубти игитуниван лебилра  че-

баахъили, белкIни: лер дила 
бекIлизир илди гьарилличила 
дурести гIяхIти дугьбира. Нуни 
или барес кьасра лебри, амма 
газетала макьалализир илдачи-
ла лерилра баянти дурес 
гьамадли ахIен. Ил багьандан 
ахирличиб пикрибарира нуни 
илдазивад бегIлара халаси стро-
ительли вирули калунси ва бу-
сягIятла замана нуша-ургав 
агарси, хIялалси, урхIлис 
гIяхIдеш барес мурталра 
хIядурси ца адамличилацун бу-
рес. 
Ил нушачивад итил дунъяличи 
арякьунхIейчирад вецIну цара 
дус диркули сари, амма бахъал 
наб къаршибиркути илала юл-
дашунани ва балутани бу-
сягIятра гIяхIти дугьба-
чилцун  гьануршули левал. Ил 
Дагъистанна урибси строитель, 
азадли мушулбирхIутала шай-
чивси ветеранти ургарти абза-
нала дунъяла чемпион, хал-
кьани ургабси классла спортла 
мастер (мастер спорта между-
народного класса) дила узи 
СягIид Ражабович ГIяммаев 
сай. 

СягIид акIубси сай 1955 ибил 
дусла ноябрьла 17-личив Дахада-
евла районна Дибгашила шилизив. 
Дибгашила урга даражала школа 
таманбарибхIели, ил 1974 ибил 
дуслизив Москвала инженерно-
строительный институтлизи 
(МИСИ) ПГС-ла факультетлизи 
учIес керхур. Ил замана илав учIули 
левсири нушала ургавси узи 
МяхIяммадра. МяхIяммадли СягIид 
сунела юлдаш Эрик Андреевич Ага-
евличил тянишвариб. ИлхIейчивад 
СягIид Эрик Андреевичли бузахъу-
си азадли мушулбирхIутала секция-
личи вашес вехIихьиб ва камси за-
манала ухIнав Москвала чебяхIси 
даражала белчIудила заведениебала 
чемпион ветаур. Спортлизир 
гьатIира черяхIти сархибдешуни 
дииши илала, рахли гьар дус сту-
дентунала строительный отрядуна-
зив хIянчили виркьес вашуси 
хIейалри. 

Институт хъараахъурли гIергъи, 
ил офицерли гIярмиялизи арукибси-
ри. СягIидли гIярмиялизиб къул-
лукъбарибсири Свердловла об-
ластьла Верхняя Салда бикIуси 
шагьарлизиб. 

СягIидла сунела санигIят хIясибси 
бузерила гьуни бехIбихьибси саби 
МяхIячкъалализиб, гехIъибил СМУ
-лизив мастерли узухIели. ГIергъи-
ти дусмазив СягIид илав прорабли-
ра участокла начальниклира узиб. 
Ил заманализиб СягIидла хъалибарг 
лебри. Лебри сунела санигIят 
хIясибли дигуси хIянчира. ХIянчи-
лабад илис гIяхIси квартирара бе-
диб. ИтхIели илала гIямрулизир 
лерилра секIал жагали цугкади-

килри. 
Амма, бурули бираргу халкьли-

зиб, «илцадра къулайли адамла гьар 
се-секIал цугдикес дирути ахIен» 
или… 

1986 ибил дусла апрельла 26-
личиб нушала улкализиб, гьалаб 
дунъяличиб чинабалра хIебиубси 
журала бехIемцI кабикиб – Черно-
быльла АЭС-лизиб авария бетаур. 
Чернобыльла АЭС-ла балагь-
кьадарла анцIбукьунала асурти 
агардарес аркьутала цаибти къяяна-
зив СягIид ГIяммаевра левсири. 
1986-1987 ибти дусмазив СягIид 
илав узусири. 

Камси заманала бухIнаб нушала 
улкализиб гIуррара халаси ба-
лагьличилси цагьатIи бехIемцI ка-
бикиб.1988 ибил дусла декабрьла 
верхIличир Армениялизир мерсда-
кьун, нушала узиси республикали-
зирти дахъал шагьурти ва шими 
заядариб. Бахъал халкь хъулри агар-
ли калун. Нушала чебяхIси улкала 
дахъал мер-мусаличибад мерсдакь-
нила асурти агардарес кумекчиби 
Армениялизи башес бииб. Баиб яр-
га СягIидличира. 

1989 ибил дуслизиб, ДР-ла Прави-
тельствола хIукму хIясибли, акIа-
хъуб ООО «СМП Дагстрой». СягIид 
ГIяммаев ил организацияла руково-
дительли катур. «СМП Дагстройли» 
Ленинаканнизир (гьанна Гюмри) 
сагати школаби тIашдалтутири. 
СягIидли сай ила вархьибтази 
адамли сунечи хъарси хIянчи секь-
яйда таманбирусил чебаахъиб. 
СягIид «Чихъти адамдеш. РяхIму-
чевдеш» («Благородство. Милосер-
дие») бикIуси столличи кабирхъуси 
медальличил шабагъатлаварибсири. 
Армениялизир сунечи хъарти хIян-
чи таманаила, «СМП Дагстрой» 
МяхIячкъала шагьарлизир юртани 
тIашдалтес бехIбихьиб. 2011 ибил 
дусла октябрьла 10-личи бикайчи 
СягIид Ражабович ГIяммаев ил ор-
ганизацияла бекIдеш диранни ка-
лун. 

Ил виштIахIейчивадал хIянчи ди-
гуси, сунечи хъарси заманаличиб 
таманбируси адам вири. СягIид, 
«СМП Дагстройла» начальникли 
вирухIели (1989-2011-ибти дусми), 
цалра дус отпускличи вякьунси 
ахIенри. Ил абзур бархIи вамсайчи 
узусири. Илала дуравадра, азадли 
мушулбирхIутала тренировкабачи 
ваши, гьар акьухIели бархIехъ во-
лейболлира виркьи. Илала бахъал 
юлдашуни бирутири. Сут-алхIят 
бурхIназив валкьарусири ил 3-5 юл-
дашла дурхIни-рурсбала мукърачи 
укьесра. 

Сай нушачивад арякьунхIели, 
багьурсири нушани илис мушул-
вирхIес асухIебирниличила. Тухту-
ртани илис арали сай ибси справка 
бедлугуси ахIенри, бикIар. Азадли 
мушулбирхIутала абзаначи ва-
шухIели, сунес кьадин справка ка-
сахъес илини сунела шофер ва-
шахъули уили сай. ХIяйна вякьун-
сири СягIид ветерантала ургарти 
дунъяла чемпионатуначи. Гьар 
вякьунхIели чебяхIси мер бурцуси-
ри: гьабгIергъили хIябэсил, кIиэсил, 
цаэсил. 

«ХIу чемпионатуначи вашухIели, 

Машгьурси хъулри лушан ва пергер адам 

Августла  14 — хъулри  лушантала  БархIи! 

(Хьарахъуд  — 8-ибил бяхIлизиб) 

Июльла 30-йчиб Избербаш шагьарла "Матиза" 

банкетный заллизиб 1980 ибил дуслизиб 10-

ибил класс таманбарибти  Дибгашила урга дара-

жала школала выпускникуни цалабикиб. 

 Халаси разидешличил цали ца бахъхIи 

чехIебаибти уршби-рурсби цалис ца гьунибаиб 

вавнала халубачил ва савгъатуначил. 

  Цакласслантани чула дигуси учитель ва 10-

ибил А класслис 3 дус классла руководительли 

калунси Ази Хасбулатович живариб. 

КIелра классла выпускникунани жагали бамсри 

ахъиб МяхIяммад Керимовла макьамти-

далуйтала,   делхъанала шадлихъличиб . 

. 

   Гьала-гьала гъай бедиб Дибгашила урга дара-

жала школализив 50 дусличивра имцIали учи-

тельли, 10 дус  школала директорли калунси , 

гьанна пенсияличивси  Ази  Хасбулатовичлизи. 

   ДекIарли бурес дигулра иличила. 

    Дургъбала дусмазир гьамадли ахIенти 

дурхIядеш кьадардиубси дургъбала урши, дергь-

лизивад дудеш чархIевхьунси, суне-

ла яхI-кьасличил, нешла къайгъна-

чил багьуди касили, хIисабла гIил-

мулис   цIакьани харждарибси, учи-

тельла кьиянси санигIят дахьал ду-

смазиб бузахъули калунси Ази Хас-

булатовичли шантала вай-

гIяхIличир жигарла бутIакьяндеш 

диру. 

Илала неш ХIясанкьадила Бика ши-

ла тарих, фольклор  рухьнараибхIе-

лира далуси гIякьлукар рири. 

   Ази Хасбулатовичли сай живар-

нилис баркалла багьахъур  

ХIисабла учитель илини сунени ца-

ладяхьибти ва Дагъиста халкьла 

поэт Сулайбан Рабадановла назмур-

ти зайдухьахъун . 

   11 дус бархли бучIули калунтас 

хасдарибти назмурти делчIун 

белкIла авторлира. 

 

Гьунибаъниличир гьандушиб чула гIямрулизир 

диубти анцIбукьуни, масхурти . 

42 дусла гIергьи бегIгьалаб дураберкIибси шад-

лихъличир дурести дахьалри. 

Лерилра нуша дебали разидарра Керимов 

МяхIяммадли Францияла мезли делчIунти  да-

луйтани. 

  Нушани пашмандешличил гьанбушира   иш-

бархIи нуша-ургаб агарти барх бучIули калунти 

дурхIни, нушаб дурсри кадихьибти учительти. 

Халаси хIурматличил ва баркаллаличил гьанру-

шира урус мезла ва литературала учительница,  

3 дус классла руководительли калунси, бусягIят 

шилизир хIеррируси  ГIямарова Заза Джалилов-

на. 

Илис ва илала хъалибарглис чIумаси арадеш 

булгулра . 

  Нушази  Францияла мез дагьахьурси,  нушаб 

Европа гьаргбарибси Ханум БяхIмудовна лебта-

нилра дигиличил гьанрушира . 

10-ибил «Б» классла дурхIнани мицIирли ле-

балцадхIи хъумхIерту цаибил учитель Кьадир-

бек ХIяжигIялиевич. 

Илала у нушала уркIбазиб шалабикIули кавлан. 

  Нуша 1980 ибил Олимпиадала дусла выпускни-

куни сарра. Ил олимпиадаличиб нушала улкали 

цаибил мер сархибси ва дунъяличиб машгьур-

биубси Дус. 

  Нушани пмкрибарибсири 40 дусла гIергьи 

Шадлихъла аги-хIяйзиб 

Выпускникунала хъумхIертеси гьунибаъни 



 

къаршидикес, амма  нушаб пандемия  диргала-

бухьун.  

   Ишбарх1и биалли, наб, дек1арли, урк1и—

урк1илабадли, баркалла багьахъес дигулра, шад-

лихъ дураберкIес халаси къайгъи барибси, Из-

бербашлизир хIеррируси, Кьадиева ГIяшурас, 

гьунибаъни дураберкIес пикрибарибти 

ЖабрагIилова Марзис, Къурбанов Къурбанайлис, 

ХIяжигIялиева Иманиятлис ва лебилра цалаби-

кибтас. 

 Цакласслантала телефонти даргес , илдази 

багьахъес кумекбарибти Раджабова Хамислис ва 

ГIялибекова ПатIиматлис  

декIарли баркалла дикIулра. 

Гьаннала гIергъи гьар дус нушаб шадлихъ 

дурабуркIахъес Кьудратла ВегI икьалавиаб. 

Иншааллагь. 

(4-ибил бяхIлизибсила хьарахъуд) 

6 Шадлихъла аги-хIяйзиб 

Цакласслантас 
 
Наб мурталра дурхъати 
АхIерти узби-рузби 
ЗайдикIаб хIушаб ахъли  
Байрамла чархараби. 
 
Дявти тамандиубли, 
Излуми пяхIли дуи, 
УркIби далайдикIесли, 
Калабая разили. 
 
Узби рузбала гIямру 
Варъаван муридикIаб, 
 
Бихес бегIтала амру 
Гьариллис ахъри бакIаб. 
Дигахъира лерилра 
Цайнаялра чедаэс, 
ХIуша дулхъул мявалар 

УркIи батли хьатрикIес. 
 
 

"8-ибил мартлис 
 
Нушаб даим дурхъати 
Нешани, рузби, рурсби, 
ЗайдикIаб хIушаб ахъли 
Байрамла чархараби. 
 
СаламбикIаб гьар савли 
Абулхъул нурла берхIи, 
Ванадеш-малхIямдешли 
ДирцIули тумазир хIи. 
 
ШалабикIаб хIушачи 
Дугели цIуб арцла бац, 
Даршуси дунъяличир 
Кайзаб паргъатти баркь-бац. 
 

Баракатла, лигIматла 
Бираб кьумур гьарзали, 
Гьарбизла ва игъбарла 
Пигьала бирцIаб либхIли. 
 
Дигила нур дуртIахъес 
Датаб уркIби разили, 
ГIяхIдешла гье делгIахъес 
Дагьри калаб дагьарли. 
 
Байрамла гьавли, хIебли, 
шаладираб хьулани, 
Гьарил бархIи цIакьдираб 
Гьалмагъдешла хIялани. 
            

           Хадижат ГIямарова. 

        Суратуни авторли      

                 касибти сари. 

 



 

4 

Ответ на сканворд, 
 опубликованный в №  27 

* Если вы важны человеку, он потратит на 
вас свое время. В противном случае, вы пере-
оцениваете свою важность в его жизни.  

*  Есть ситуации, когда следует принимать 
трудности на себя.  

* Не сердитесь на людей. Сострадание – это 
то, чего заслуживают все.  

* Если на данный момент что-то не имеет 
отношения к делу, не мучайте себя размыш-
лениями над этим.  

* Тишина – лучшее лекарство для души.  
* Не бойтесь масштабных дел. Разбивайте 

их на более мелкие. У вас все получится.  
*  Быть вежливым и искренне улыбаться – 

две совершенно разные вещи.  
* Есть вещи, которые просто не должны 
произойти, как бы вы этого ни желали. Сми-
ритесь и избавьтесь от ложных ожиданий.  
* Если у кого-то возникла проблема, но он 
не может с ней справиться, а вам решение 
кажется очевидным, вы, скорее всего, оши-
баетесь.   

  В Конституции Российской 
Федерации  закреплено право 
граждан на получение бесплат-
ной, доступной, гарантирован-
ной медицинской помощи, ока-
занной в государственных и му-
ниципальных учреждениях здра-
воохранения  за счёт средств со-
ответствующего бюджета, стра-
ховых взносов, других поступле-
ний. 

    Обязательное медицинское 
страхование (ОМС) – один из 
наиболее важных элементов си-
стемы социальной защиты насе-
ления в части охраны здоровья и 
получения необходимой меди-
цинской помощи в случае забо-
левания. 

    Полис обязательного меди-
цинского страхования — это 
официальный документ, кото-
рый предназначен для удостове-
рения права застрахованного 
лица на получение медицинско-
го обслуживания на бесплатной 
основе в том объеме, который 
предусмотрен в базовой про-
грамме ОМС.  Функции полиса, 
а также его гарантии определя-
ются Законом РФ «Об обязатель-
ном медицинском страховании в 
Российской Федерации» № 326-
ФЗ, принятым 29 ноября 2010 
года. 

 Владелец полиса должен 
иметь его постоянно при себе, 
чтобы воспользоваться возмож-
ностью при возникновении стра-
хового случая получить бесплат-
ные медицинские услуги в необ-
ходимом объеме.  Ст. 16 закона 
предусматривает, что за неиме-
нием страхового полиса гражда-
нин может рассчитывать только 
на экстренную помощь. Вос-
пользоваться документом застра-
хованный имеет право в том ме-
дицинском учреждении, к кото-
рому он прикреплен согласно 
своему документу. 

 Полисы ОМС выдаются 
гражданам бесплатно, необхо-
димо при себе иметь документ, 
удостоверяющий личность:  

- паспорт (для взрослых); 
- метрику ребёнка и паспорт 

одного из родителей (для детей). 
- СНИЛС 
  Очень часто, при обращении в 

медицинские организации, мы 
помним о наших правах, но за-
бываем об обязанностях.  

Застрахованные лица имеют 
право на: 

1. Бесплатное оказание им ме-
дицинской помощи медицински-
ми организациями: 

на всей территории Российской 
Федерации; 

на территории субъекта Рос-
сийской Федерации, в котором 
выдан полис обязательного ме-
дицинского страхования. 

2. Выбор страховой медицин-
ской организации путем пода-
чи заявления. 

3. Замену страховой медицин-
ской организации, в которой ра-
нее был застрахован гражданин, 
один раз в течение календар-
ного года не позднее 1 ноября.  

4. Выбор медицинской органи-
зации. 

5. Выбор врача путем подачи 
заявления лично или через свое-
го представителя на имя руково-
дителя  медицинской организа-
ции в соответствии 
с законодательством в сфере 
охраны здоровья. 

6. Получение от ТФОМС, СМО 
и МО  информации о видах, ка-
честве и об условиях предостав-
ления медицинской помощи. 

7. Защиту персональных дан-
ных, необходимых для ведения 
персонифицированного учета в 
сфере обязательного медицин-
ского страхования. 

8. Возмещение страховой ме-
дицинской организацией ущер-
ба. 

9. Возмещение медицинской 
организацией ущерба, причинен-
ного в связи с неисполнением 
или ненадлежащим исполнением 
ею обязанностей по организации 
и оказанию медицинской помо-
щи, в соответствии с законода-
тельством Российской Федера-
ции. 

10. Защиту прав и законных 
интересов в сфере обязательного 
медицинского страхования. 

Застрахованные обязаны: 
1. Предъявить полис обязатель-

ного медицинского страхования 
при обращении за медицинской 
помощью, за исключением слу-
чаев оказания экстренной меди-
цинской помощи. 

2. Подать в страховую меди-
цинскую организацию лично или 
через своего представите-
ля заявление о выборе страховой 
медицинской организации. 

3. Уведомить страховую меди-
цинскую организацию об изме-
нении фамилии, имени, отчества, 
данных документа, удостоверяю-
щего личность, места жительства 
в течение одного месяца со дня, 
когда эти изменения произошли. 

4. Осуществить выбор страхо-
вой медицинской организации 
по новому месту жительства в 
течение одного месяца в случае 
изменения места жительства и 
отсутствия страховой медицин-
ской организации, в которой ра-
нее был застрахован гражданин. 

Полис ОМС действует на всей 
территории Российской Федера-
ции. 

 
 

   Директор  Дагогнинского 
филиала  ТФОМС РД    

            Сулейманов Р.С.   

Права  и  обязанности  застрахованных  
граждан 

О Б Ъ Я В Л Е Н И Е 
 

  Уважаемые депутаты М Р «Дахадаевский  район»! 
22.08.2022 г., в 10 часов состоится 21 очередная сессия Собрания депутатов 

МР «Дахадаевский район» по адресу с. Уркарах, зал администрации МО 
«Дахадаевский район». 

                                                    Повестка дня: 
1. О внесении изменений в решение Собрания депутатов МО «Дахадаевский 

район» о бюджете на 2022 год и на плановый период 2023 и 2024 годов. 
 Докладчик-начальник финансово-экономичес-кого отдела   администра-

ции МО «Дахадаевский район» Магомедов А. А. 
   2. Отчет работы за 2021 г. учебный год. 
Докладчики: начальник отдела Управления образования — Османов О.И., 

начальник   отдела культуры и молодежной политики – Мусаев Г. М. и дирек-
тор ДЮСШ Керимов А. Г. 

Содоклад-заместителя главы администрации МО «Дахадаевский район» Су-
лейманова М. И. 

3. Утверждения распоряжении главы о должностных полномочиях заместите-
лей главы администрации и их взаимозаменяемости.  

Управляющий делами администрации МО «Дахадаевский район» Маго-
медов Б. Х. 

4. Разное. 
 Убедительная просьба, депутатам Собрания депутатов МР «Дахадаевский 

район» принять участие. 
 Регистрация -9ч 30 м. 
С Уважением!                                     Председатель Собрания депутатов  

 МР «Дахадаевский район»  Г. М.  Машаннаев  

Об объявлении конкурса по отбору кандидатур на должность главы сель-
ского  поселения «село Калкни» Дахадаевского  района Республики Дагестан 

В соответствии со статьей 36 Федерального закона от 06.10.2003 № 131-ФЗ 
«Об общих принципах организации местного самоуправления в Российской Фе-
дерации», решением Собрания депутатов сельского поселения «село Калкни» от 
17.08.2022 г. № 1 «О порядке проведения конкурса по отбору кандидатур на 
должность главы   сельского поселения «село Калкни» Дахадаевского района 
РД, ст.30 пункт 2 Устава сельского поселения «село Калкни», Собрание депута-
тов сельского поселения «село Калкни» решило: 

1. Объявить конкурс по отбору кандидатур на должность главы сельского по-
селения «село Калкни» Дахадаевского района Республики Дагестан (далее - 
конкурс). 

2. Установить дату начала и окончания, а также время приема документов -  с 
18.08.2022г.  по 12.09.2022 г., включительно, с 08 часов 00 минут до 16 часов 00 
минут (перерыв на обед с 12 часов 00 минут до 13 часов 00 минут, выходные 
дни - суббота, воскресенье). 

3. Установить, что конкурс по отбору кандидатур на должность главы сельско-
го поселения «село Калкни» Дахадаевского района Республики Дагестан прово-
дится в соответствии с условиями, определенными Порядком проведения кон-
курса по отбору кандидатур на должность главы сельского поселения «село 
Калкни» Дахадаевского района Республики Дагестан, утвержденным решением 
Собрания депутатов сельского поселения «село Калкни» от 24.06.2015г. №1. «О 
порядке проведения конкурса по отбору кандидатур на должность главы   сель-
ского поселения «село Калкни» Дахадаевского района РД. 

4. Определить местом приема документов от кандидатов на участие в конкур-
се здании администрации сельского поселения «село Калкни» Дахадаевского 
района Республики Дагестан по адресу: РД Дахадаевский район. 

5. Назначить проведение конкурса на 18.09.2022г. в 10 часов 00 минут в зда-
нии администрации сельского поселения «село Калкни» Дахадаевского района 
Республики Дагестан по адресу: РД, Дахадаевский район, с. Калкни. 

6. Утвердить прилагаемый состав конкурсной комиссии по проведению кон-
курса по отбору кандидатур на должность Главы сельского поселения «село 
Калкни» Дахадаевского района Республики Дагестан   в следующем составе; 

                   1. Омаров А. Г. 
                   2. Курбанов Г. М. 
                   3. Сулейманов С. Т. 
  7. Ходатайствовать перед ВРИО главой МО «Дахадаевский район» Гамзато-

вым А. Р. о назначении половины членов конкурсной комиссии по отбору кан-
дидатур на должность главы сельского поселения «село Калкни» Дахадаевского 
района Республики Дагестан. 

8. Настоящее решение подлежит опубликованию в официальном периодиче-
ском издании Дахадаевского района «Сельская жизнь» и размещению на офици-
альном сайте администрации МО «Дахадаевский район» 

9. Настоящее решение вступает в силу со дня его официального опубликова-
ния. 

 
Председатель собрания депутатов  

                                сельского поселения «село Калкни»                                               
Омаров А. Г.  

Р Е Ш Е Н И Е № 1 
Собрание депутатов сельского поселения «село Калкни» 

Дахадаевского района РД 

http://www.consultant.ru/document/cons_doc_LAW_212851/a16a8f801ee8d908e2414add123745ac8294448d/#dst100784
http://www.consultant.ru/document/cons_doc_LAW_304157/a43087b378421d19765ff28cd0f0b5c3906d6a4b/#dst100275
http://www.consultant.ru/document/cons_doc_LAW_304157/61fd6990f1c1113fdf671ef8b8365f233f832236/#dst101022
http://www.consultant.ru/document/cons_doc_LAW_304157/61fd6990f1c1113fdf671ef8b8365f233f832236/#dst101022
http://www.consultant.ru/document/cons_doc_LAW_212851/a16a8f801ee8d908e2414add123745ac8294448d/#dst100784


Мубарак дирулрая, 
БархIиличил устнала. 
Някъби-тIулби ва чарх-бекI, 
Арадаркьаб хIушала. 
 
ГIялам иштяхIбиэсли, 
Лушулра жагаси лац. 
БуцIар майъа картIули, 
Кайсулра хIялалси арц. 
 
Арали калабая, 
Гьар бархIилис даршули, 
АрхIяра гьарбилзули, 
ГьаладяхI ардашули. 
 
УркIи гьаргли лукIулра, 

Устни хIушаб назмура. 
Гьардизурли дигулра, 
ХIялал кулпетла гIямру. 
 
БерхIи бикьри барили, 
Абзур бархIи дузулра. 
Лерилра дурхъал балгни, 
ХIушаб нуни дулгулра. 
 
ХIялал кьацIли дукули, 
ХIярам багьхIебагьурти. 
Ишцад иш ВатIаннизиб, 
Уркухъ машгьурбарибти. 
Ахъили кахси къиян, 
Лушулра жагаси лац. 
ХIебургар чинабалра, 

ХIушалаван хIялал арц. 
 
Багьара ахъбикIули, 
ХIянчира кункбикIули. 
ХIердиабая узби, 
ГIямруличи хIулкIули. 
 
Гьар бархIи бягIубикIаб, 
Лацла устала хIурмат. 
Уста кьякьван чIумали, 
Буцаба иш хIукумат. 
 
        

 СягIидуллагь  
                             ГIябдуллабеков. 

Уркухъла ши  

УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 
рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-
тала автортала пикрумачил  

редакцияла пикри  
цугхIебикесра асубирар 

Газета   2009   ибил  дусла   

бегIлара хъумхIертеси анцIбукьли 
се сабри биубси?» - дунъяла чем-
пион ветаурли чарухъунхIели, 
хьарбаибсири нуни илизи. 
«БегIлара хъумхIертеси анцIбукь, - 
ил камси замана пикриухъун. – 
БегIлара хъумхIертеси дурхъаси 
анцIбукь чемпионатличив чеди-
икибси хIела хIурматлис нушала 
улкала гимнра бучIахъули, бай-
рахъра ахъбурцахъни саби. Ил-
хIели хIу тамашала куцличи вирку-
сири, хIела уркIила хIял сегъун-
тилра дугьбачил бурес вируси 

ахIен. Гимн бучIухIели, къимизур-
ли  кайзурси хIу хIечила ахIенри 
пикриикIуси, чIянкIли хIела 
ВатIанна чебяхIдешличила сайри». 

Хьулухъун виэс дила узи гьачам-
гьатIи ил куцличи викес, сунела 
хIурматлис улкала байрахъ ахъбу-
цахъес. Амма бетхIеур. 2011 ибил 
дусла октябрьличиб тренировкаба-
чивси 56 дус виубси СягIидла 
уркIила умхлизибси хIила бертали 
(тромб) илала гIямрула гьуни 
тIашаиб. ГIергъиси бархIи ил 
Москвализи урцусири, итавадли 

цархIилти нушала мушлукьябачил 
варх - Албаниялизи. 

Ил хIяриихьибси бархIи Россияла 
спортла мушулбирхIутала Федера-
цияла шайзибад вайси анцIбукьли-
чил бархбасунси чула пашмандеш 
балахъуси телеграмма набчи 
бакIиб. 

Пергер адам вири дила узи. Сен 
илцадра жявли ил нушачивад 
арякьунсири?            

 
 

  ХI. Ражабов. 

Машгьурси хъулри лушан ва пергер адам (3-ибил бяхIлизибсила хьарахъуд) 

Къатавтар някъла 
хъатлар, 
Къаркъа делхъли кайанти, 
Кьякьличил муцарлизи  
Делхълис дам  
                дирхъяхъянти. 
 
Юртанала бяхIлизи 
Барх берхIира лушанти , 
БухIнала шалабарес  
Бацла шала биршанти! 
 

ХIялал хIянчи бирули 
Хъалибарг ахъбурцанти, 
БиштIати байбирули  
Чархла ряхIятихъанти. 
 
БархIехъ далайлис мвкьам  
Зубразибад кайсанти, 
ГьанкI бизили биахъес  
Пусли удяхIихъанти! 
 
ХIушала няхъба сари  
ГIямру жагадиранти, 

Байрамличил ахIерти, 
Юртани тIашдалтанти  
Къаркъала устнас  
 
Къаркъализи кьутIбикIул 
Магьи арцла кьякьла вегI, 
Кьякь чIумали сабурцул  
Мургьила някъбала вегI. 
 
Шантас шаладикайчи 
Юртлис ца бяхI балиан, 
Унруби шакбикайчи  

Хъалла бурха балбуршан! 
 
Кьуват имцIабиахъес  
БерхIилизир нур кайсан, 
ЦIакь усалхIебиахъес  
Бацла шалала бужан! 
 
Ватаби чарх арали 
Чархара ахъбурцули, 
Калаби караматдеш  
ХIу левихIир салхIули  

Мисей Рабадановна  
ГIямру жагадиранти 

Лацла  устнас 

Дубурла мер-мусаличирти шимазир гIергъиси за-
мана адамтас къулайти шуртIри алкIахъес даим-
биубли саби. Халатас ва биштIатас акьуси замана 
ункъли беркIахъести бетуцуни сари илди. Илгъуна 
гIяхIбаркь Дахадаевла районнизибра гIеббурцули 
саби. 

ХIера, ишди бурхIназиб Уркухъла шилизиб 
илгъуна адамтала уркIби разидирахъуси баркьуди 
дурабуркIули саби. 

«Местные инициативы» ибси проект гIямрулизиб 
дурабуркIули, Уркарахъир жамигIятла мер-муса 
къулайдирахънила шайчирти хIяни жигарчерли ду-
радуркIули сари. 

Уркухъла шилизибси культурала Юртла мякьлар 
сари илдигъунти хIянчи детурхути. 

Сегъуна сагадеш бирарал баянтачилси дизайн-
проект хIясибли, илди мер-мусаличир хIяжатхана 
ва дяхIцIи бетарахъути гIягIниахълуми дирнила 
хIянчи детурхули сари. 

«Гъамси манзиллизиб паркла чебаъ багьес агарли 
барсбирар. Нуша дебали разидирахъулра хIянчи 
дехIдихьнили ва къантIси заманала духIнар нуша 
жагаси парклизир бамсриахъес дашес биркниличи 
умутчерлира», - бикIули саби уркухъанти. 

Къулайдешуни  алкIахъули 8 


